
           
 
              ᑐᓴᕋᑦᓴᖅ 
 

ᒥᓂᔅᑕ ᐱᑯ ᑭᐅᔪᖅ ᓄᓇᕗᑦ ᑐᙵᕕᒃᑯᑦ ᐊᕐᕌᒍᑕᒫᖅᓯᐅᑎᖓᓄᑦ ᐅᓂᒃᑳᓕᐊᒧᑦ 
 

ᐃᖃᓗᐃᑦ, ᓄᓇᕗᑦ (ᕕᕝᕗᐊᓕ 14, 2008) – ᐃᑦ ᐱᑯ, ᒥᓂᔅᑕ ᐃᓕᓐᓂᐊᕐᓂᓕᕆᔨᒃᑯᓐᓄᑦ, 
ᑐᙵᓱᑦᑎᑦᓯᔪᖅ ᓄᓇᕗᑦ ᑐᙵᕕᒃᑯᑦ (NTI) ᐊᕐᕌᒍᑕᒫᖅᓯᐅᑎᖓᓂᒃ ᐅᓂᒃᑳᓕᐊᒥᒃ ᐃᓕᓐᓂᐊᓕᓵᖅᑐᓂᒃ 
ᖁᑦᑎᓐᓂᓕᒃ 12-ᒧᑦ ᐃᓕᓐᓂᐊᖅᑐᓕᕆᓂᕐᒧᑦ ᓄᓇᕗᒻᒥ, ᓴᖅᑭᖅᐳᖅ. 
 
 “ᓱᓕᔪᖅᓴᖅᑐᖓ NTI-ᑯᑦ ᐅᓂᒃᑳᓕᐊᖓᑦ ᓇᓗᓇᐃᖅᓯᓂᖓᓂᒃ ᐱᓗᐊᙳᐊᕐᓂᖏᓐᓂᒃ ᐃᓗᓕᖏᓐᓂᒃ 
ᐊᑑᑎᖃᕐᓂᖏᓐᓂᓪᓗ ᐱᖁᔭᑦᓴᖅ 21, ᓄᓇᕗᒻᒥ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖅ, ᐊᒻᒪᓗ ᑐᕌᒐᖏᓐᓂᒃ 
ᐃᓕᖅᑯᓯᓕᕆᓂᕐᒧᑦ, ᐱᓂᐊᕐᓂᕋᕈᑕᐅᓯᒪᔪᓂᒃ ᒪᕐᕉᓐᓂᒃ ᐅᖃᐅᓰᓐᓂᒃ ᐃᓕᓐᓂᐊᖅᑎᑦᓯᒍᑎᖃᕐᓂᕐᒧᑦ ᐃᓄᐃᑦ 
ᐅᖃᐅᓯᖏᓐᓂᒃ ᐊᐅᓚᑦᓯᓂᖅᓴᐅᓕᕐᓗᑎᓪᓗ ᓄᓇᓕᓐᓂ ᐃᓕᓐᓂᐊᖅᑐᓕᕆᓂᕐᒧᑦ,” ᐅᖃᖅᓯᒪᔪᖅ ᐱᑯ. 
“ᓄᓇᕗᑦ ᒐᕙᒪᒃᑯᖏᑦ ᐊᑦᓱᕉᑎᖃᕐᓂᐊᕐᓂᕋᖅᓯᒪᔪᑦ ᓄᓇᕗᒻᒥ ᓴᓇᔭᐅᓯᒪᔪᒥᒃ ᐃᓕᓐᓂᐊᖅᑐᓕᕆᓂᕐᒧᑦ 
ᐱᖁᔭᓕᐅᕈᒪᓂᕐᒧᑦ. ᐊᖏᖃᑎᕗᑦ NTI-ᑯᑦ ᓯᕗᓪᓕᐅᔾᔭᐅᖁᓯᒪᔭᖏᑦ ᐱᓕᕆᐊᖃᖅᐸᓪᓕᐊᓪᓗᑕᓗ 
ᐱᑕᖃᕐᓂᖅᓴᐅᑎᒐᓱᐊᖅᑐᒋᑦ ᐃᓕᖅᑯᓯᓕᕆᓂᕐᒧᑦ ᖃᓄᐃᓕᐅᕈᑕᐅᕙᑦᑐᑦ ᐃᓕᓐᓂᐊᕐᕕᓐᓂ, ᑲᒪᒋᒐᓱᐊᖅᑐᒋᑦ 
ᐊᒥᒐᖅᓯᓂᐅᔪᑦ ᐃᓄᓐᓂᒃ ᐃᓕᓐᓂᐊᖅᑎᑦᓯᔨᓂᒃ, ᐋᖅᑭᑦᓱᐃᕙᓪᓕᐊᓪᓗᑕᓗ ᐃᓕᓐᓂᐊᖅᑎᑦᓯᒍᑎᑦᓴᓂᒃ 
ᐱᓕᕆᔾᔪᑎᑦᓴᓂᓪᓗ ᐃᓚᒋᓕᐅᔾᔨᓯᒪᔪᓂᒃ ᐃᓄᐃᑦ ᖃᐅᔨᒪᓂᖏᓐᓂᒃ ᐱᔪᓐᓇᕐᓂᖏᓐᓂᓪᓗ ᐃᓐᓇᒻᒪᕆᑦᑕ.” 
 
ᐊᒥᓱᑦ ᓴᖅᑭᖅᑕᐅᓯᒪᔪᑦ NTI-ᑯᑦ ᐅᓂᒃᑳᓕᐊᒥᓂᖓᓂ ᑲᒪᒋᔭᐅᓯᒪᕙᒌᖅᑐᑦ ᐱᖁᔭᑦᓴᖅ 21-ᒥ, ᒫᓐᓇᐅᔪᖅ 
ᓵᖓᓐᓃᑦᑐᖅ ᑲᑎᒪᔨᕋᓛᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓕᓐᓂᐊᕐᓂᓕᕆᓂᕐᒧᓪᓗ. NTI-ᑯᑦ 
ᐃᒃᓯᕙᐅᑕᐅᖃᑕᐅᓚᐅᖅᑐᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᒧᑦ ᑐᑭᒧᐊᖅᑎᑦᓯᔩᑦ ᑲᑎᒪᔨᕋᓛᖏᓐᓄᑦ. 
 
ᓄᓇᕗᑦ ᒐᕙᒪᒃᑯᖏᑦ ᓱᓕᔪᖅᓴᖅᑐᑦ ᐱᕚᓪᓕᖅᑎᑦᓯᒍᒪᓪᓗᑎᒃ ᓄᓇᓕᓐᓂ ᐊᐅᓚᑦᓯᒍᓐᓇᓂᕐᒧᑦ ᓄᓇᓕᓐᓂ 
ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᓐᓄᑦ, ᐊᔾᔨᒌᖏᑦᑐᓂᒃ ᑐᕌᖓᑦᓯᐊᕐᓂᖅᓴᓂᒃ 
ᐃᓕᓐᓂᐊᕈᑎᑦᓴᓕᕆᒍᓐᓇᕐᖓᑕ ᓴᙱᓂᖃᓕᕐᓗᑎᓪᓗ ᐊᑐᓂᑦ ᓄᓇᓕᓐᓂ ᑕᒪᓐᓇᓗ ᐱᓕᕆᔾᔪᓯᐅᓕᕋᔭᖅᑐᖅ 
ᐅᔾᔨᖅᓱᑦᓯᐊᕐᓂᖅᓴᐅᒐᔭᕐᖓᑦ ᓵᑕᒃᓴᐅᒍᑎᐅᓂᖅᓴᐅᒍᓐᓇᕐᓗᓂᓗ. 
 
ᒫᓐᓇᐅᔪᖅ ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᖃᑎᖃᖅᐸᓪᓕᐊᔪᑦ ᓄᓇᕗᑦ ᓯᓚᑦᑐᓴᕐᕕᒃᑯᖏᓐᓂᒃ 
ᓴᙱᓕᖅᑎᒋᐊᕈᒪᓪᓗᒍ ᓄᓇᕗᒻᒥ ᐃᓕᓐᓂᐊᖅᑎᑦᓯᔨᑦᓴᓄᑦ ᐃᓕᓐᓂᐊᕈᑎᖓᓂᒃ, ᐃᓕᓐᓂᐊᕈᑎ 
ᐊᑐᐃᓐᓇᐅᑎᑕᐅᓕᕐᓗᓂ ᐊᓯᒃᑲᓐᓂᖏᓐᓂ ᓄᓇᓕᓐᓂ ᐊᑐᐃᓐᓇᐅᑎᑦᓯᓂᒃᑯᓪᓗ ᓄᓇᖃᖅᑳᖅᑐᒥᓃᑦ 
ᐅᖃᐅᓯᖏᓐᓂᒃ ᐃᓕᖅᑯᓯᓕᕆᓂᕐᒧᓪᓗ ᐃᓕᓐᓂᐊᕈᑎᑦᓴᓂᒃ. 

ᑐᑭᓯᒋᐊᒃᑲᓐᓂᕈᒪᒍᕕᑦ: 
ᓗᐊᕆ-ᐋᓐ ᐅᐊᐃᑦ 
ᐃᑲᔪᖅᑎᖓ ᒥᓂᔅᑕ ᐱᑯ 

 (867) 975.5003 
 (867) 975.5095 

 
ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, 

